
Ag Ionnsachadh airson Seasmhachd: An Dàrna Ìre 
Faid an Leasain: 1 ua. 30 mion. 
Amas ionnsachaidh eadar-chuspaireil: Gus an tuig sinn prìomh thùsan truailleachd èadhair san sgoil, dè as urrainn dhuinn a dhèanamh gus daoine a dhìon bhuaithe agus mar as urrainn dhuinn ar n-èadhar a chumail glan. Tha mi ag ullachadh beachdan fiosraichte sòisealta, moralta agus beusail mu chùisean saidheans, eaconamach agus àrainneachd (Prionnsabalan agus Cleachdadh Saidheans CfE)
Ceanglaichean ris a' Churraicealam airson Sàr-mhathais:
· Eòlas Sòisealta: Is urrainn dhomh bruidhinn air a’ bhuaidh àrainneachdail a tha aig gnìomhan mac an duine agus dòighean a mholadh sam faigh sinn a bhith beò ann an dòigh a tha nas coibhneile don àrainneachd (SOC 2-08a)
· Àireamhachd agus Matamataig: Rinn mi sgrùdaidhean agus rannsachaidhean, ag ullachadh agus a’ cleachdadh diofar dhòighean airson fiosrachadh a chruinneachadh agus air obrachadh còmhla ri daoine eile gus na toraidhean a chruinneachadh, a chur air dòigh agus a chur an cèill ann an dòigh iomchaidh (MNU 2-20b).Is urrainn dhomh dàta a thaisbeanadh
· gu soilleir le sgèile iomchaidh, le bhith a’ taghadh gu h-iomchaidh à raon farsaing de chlàran, dhiagraman, agus ghrafaichean a’ dèanamh feum èifeachdach de theicneòlas (MTH 2-21a / MTH 3-21a)
· Litearrachd agus Beurla: Is toil leam a bhith a’ cruthachadh mo chuid teacsaichean fhìn agus bidh mi tric a’ taghadh cuspair, adhbhar, cruth agus ghoireasan a fhreagras air feumalachdan an luchd-èisteachd agam (LIT 2-20a)

	Ùine
	Gnìomh 
	Notaichean agus Goireasan 

	10 mion.
	A’ cleachdadh taisbeanadh-ìomhaigh nan ceistean còmhraidh (ìomhaighean 1 – 4), thoir iomradh air èadhar ghlan do na sgoilearan.
Ceistean airson còmhraidh:
· Carson a tha èadhar glan cudromach? Dè as coireach nach eil ar n-èadhar glan?
Mìnich gum bi sinn, tron leasan seo, a’ coimhead air dè as coireach nach eil an t-èadhar san sgoil glan agus mar as urrainn dhuinn sinn fhèin a dhìon bho thruailleachd èadhair.
	Goireas: Taisbeanadh-ìomhaigh nan ceistean còmhraidh

	60 mion.
	Sa phàirt seo den leasan, nì sgoilearan sgrùdadh agus cruinneachadh dàta mu thùsan truailleachd am broinn na sgoile agus timcheall oirre.

Cleachd an duilleag fiosrachaidh mu thùsan truailleachd gus bruidhinn ris na sgoilearan air na diofar thùsan truailleachd a chìthear timcheall na sgoile agaibh agus mar a bhios gach tùs a’ sgaoileadh truailleachd, m.e. carbadan bho pìoban-thraoghaidh, làraichean togail a tha a’ cruthachadh duslach le bhith a’ cladhach agus a’ drileadh, is msaa.

Thoir an duilleag fiosrachaidh don fheadhainn anns a’ bhuidhinn. Bruidhinn air dè na pàirtean den sgoil a rannsaicheadh iad (mol coimhead air an t-slighe a-steach as trainge no pìos den sgoil a tha faisg air prìomh rathad). Mìnich gum bithear a’ cruinneachadh fiosrachaidh aig dà àm eadar-dhealaichte den latha, brosnaich na sgoilearan gus tomhas ro làimh dè dh’fhaodadh iad fhaicinn aig amannan eadar-dhealaichte
	Goireasan: Bileag cruinneachadh fiosrachaidh is tùsan truailleachd, taisbeanadh-ìomhaigh nan ceistean còmhraidh

Roghainneil: Thoir sùil air buaidh truailleachd èadhair ann an nàdar le a bhith a’ dèanamh gnìomh a’ coimhead air crotail

	60 mion.
	Aon uair gu bheileas air an fhiosrachadh gu lèir a chruinneachadh, dh’fhaodadh sgoilearan na toraidhean aca a nochdadh ann an clàr-dhealbhan no clàr-cholbhan. Bruidhinn air mu na thuirt iad ro làimh. Am faca na sgoilearan na h-eadar-dhealaichidhean a bhathas an dùil ri?

Thoir sùil air taisbeanadh-ìomhaigh nan ceistean còmhraidh a-rithist, a’ coimhead gu sònraichte air nan ceistean:
· Dè 's urrainn dhuinn a dhèanamh gus truailleachd èadhair a sheachnadh?
· Dè 's urrainn dhuinn a dhèanamh gus nas lugha de thruailleachd a chruthachadh?
· Dè dh’fhaodadh sinn a dhèanamh gus truailleachd èadhair a lùghdachadh san sgoil?
	 

	20 mion.
	Iarr air na sgoilearan an Sàr-ghaisgeach Ghlan-èadhair aca fhèin a chruthachadh. Mar bhuidheann, beachdaich air na dh’fhaodadh an sàr-ghaisgeach a dhèanamh dur sgoil, baile is dùthaich, is fiù ’s don t-saoghal.

Nan dithisean no ann am buidhnean, cruthaichidh na sgoilearan dràma goirid no sreath-comaig len sàr-ghaisgeach ri gnìomh. Iarr orra an sàr-ghaisgeach aca a shealltainn is iad a’ cuideachadh dhaoine agus a’ sealltainn dhaibh mar a chumas iad iad fhèin sàbhailte. Bi cinnteach gun seall iad na dràmathan is na sreathan-comaig aca ri sluagh farsaing gus aire a thogail ann an coimhearsnachd na sgoile.
	Goireas: Teamplaid Sreath-comaig

Roghainneil: Iarr air a h-uile duine sa bhuidhinn gealladh a thoirt seachad a’ cleachdadh nan cairtean geallaidh againn

	Leanntainneach
	Innis gum bi sgoiltean air feadh na RA a’ gabhail pàirt ann an Latha a' Ghlan-èadhair air an 15 Ògmhios. Bidh sgoilearan, luchd-teagaisg, pàrantan, is a’ choimhearsnachd ionadail ag obair gus truailleachd èadhair a lùghdachadh agus a sheachnadh.   
Iarr air sgoilearan smaoineachadh air dòighean cruthachail is inntinneach gus toirt air sgoilearan, luchd-teagaisg is buill den choimhearsnachd ionadail gealladh a dhèanamh airson Latha a' Ghlan-èadhair. Faodadh sibh cuideachd na 'bileagan sgaoil na beachdan agam' a chleachdadh agus iad sin a chur chun a' BhPA/chomhairliche agaibh gus beachdan nan sgoilear a nochdadh. 
	Geallaidhean
Bileag 'Sgaoil na beachdan agam'

Roghainneil: Cleachd na goireasan air an làrach-lìn againn gu lèir gus dèanamh deiseil airson 15 Ògmhios.

